
Ang aspiration ay kapag may pumasok sa iyong mga baga na hindi nararapat, tulad ng mga 
pagkain o likido. Ang aspiration ay maaaring humantong sa malulubhang problema sa 
kalusugan tulad ng pulmonya o iba pang mga impeksyon. Ang impormasyon sa bulletin na ito 
ay magtuturo sa iyo kung paano maunawaan at mapamahalaan ang aspiration. 

Mga bagay na naglalagay sa iyo 
sa panganib na mag-aspirate:

Kahirapang lumunok 

Mahihinang kalamnan sa ulo o leeg 

Hindi makaupo nang tuwid 

Isang medikal na kondisyon na 
tinatawag na GERD 
(Gastroesophageal reflux disease)

Masyadong mabilis kumain

Ang pagsubo ng masyadong 
maraming pagkain sa iyong bibig 

Mga problema sa ngipin na pumipigil 
sa iyo na hindi nguyain nang sapat 
ang iyong pagkain 

Mas maliit na daanan ng hangin o 
mas malaking dila sa ilang tao

Ang mga Bulletin sa Kagalingan at Kaligtasan ay inilalabas ng Kagawaran ng mga Serbisyo sa Pag-unlad 
(Department of Developmental Services) upang alertuhan ang mga indibidwal, pamilya, at iba pa tungkol sa mga 
partikular na panganib sa ating komunidad. Mangyaring magbigay ng feedback sa bulletin na ito at kung ano ang 
magagawa namin nang mas mabuti sa pamamagitan ng survey na ito: Bulletin Survey

https://www.surveymonkey.com/r/ASPIRATION_2024?lang=fil
https://www.surveymonkey.com/r/ASPIRATION_2024?lang=fil

Paano malalaman kung ikaw ay nag-a-aspirate:
Naduruwal o nabara ang lalamunan habang kumakain, o habang umiinom ka ng mga 
likido

Madalas na pag-ubo habang o pagkatapos kumain 

Mga pagbabago sa iyong boses, gaya ng pamamaos, gurgling, o tunog na basa habang 
o pagkatapos kumain

Naglalaway habang kumakain

Lagnat na lumalabas 30 minuto hanggang isang oras pagkatapos kumain

Pangangapos ng paghinga o pagkapagod habang kumakain

Mga humuhuning tunog na nagmumula sa iyong lalamunan

Masakit kapag lumulunok ka

Hindi laging halata ang aspiration. Maaari kang makaramdam ng pangangapos ng paghinga o parang may 
nakabara sa iyong lalamunan. Maaaring hindi mo alam o pakiramdam mo na may bagay na naihinga ka 
papasok sa iyong mga baga. 

Ano ang gagawin kung sa tingin mo ay nag-a-aspirate ka:

Tumawag sa 9-1-1 kung hindi ka makahinga ng hangin.

Idura ang anumang pagkain o inumin na mayroon ka pa sa iyong bibig.

Kung ikaw ay umuubo, patuloy na umubo upang makatulong na alisin ang bara sa 
iyong daanan ng hangin.

Iwasan ang pag-inom o pagkain hanggang sa bumuti ang pakiramdam mo.

Makipag-usap sa iyong doktor kung ikaw ay nabulunan ng ilang beses o sa tingin mo ay 
maaaring nag-aspirate ka.

Pag-iwas sa Aspiration
Talakayin ang anumang mga tanong na mayroon ka 
tungkol sa aspiration sa iyong support team at sa 
iyong doktor. 

Asikasuhin ang anumang problema sa ngipin o 
bibig na nararanasan mo na nagpapahirap sa 
pagnguya.

Makipag-usap sa iyong doktor tungkol sa mga 
gamot na iniinom mo.

Ilang gamot na nagpapahirap sa iyo na 
lumunok.

Tingnan kung mayroong magagamit na 
kagamitang pang-angkop na makakatulong sa 
iyong kumain nang mas madali at mapababa ang 
iyong panganib na aspiration.

Magbasa pa tungkol sa mga pantulong na 
kagamitan para sa oras ng pagkain

Isipin ang mga pagbabagong maaari mong gawin 
sa mga bagay na kinakain o iniinom mo: 

Isaalang-alang ang malambot o dinurog na 
pagkain dahil mas madali itong lunukin. 

Makipag-usap sa isang espesyalista para 
makita kung dapat ka bang gumamit ng 
pampalapot sa iyong mga inumin.

Tiyaking nakaupo ka nang tuwid, lalo na kapag 
kumakain o umiinom.

Iwasang kumain ng masyadong marami o kumain 
nang sobrang bilis.

Tiyaking maingat mong nginunguya ang iyong 
pagkain at maliliit lang ang kagat o subo.

Mga Pinagkunan
HIGN
Cedars Sinai
Mayo Clinic
DDS

https://cdss.ca.gov/agedblinddisabled/res/VPTC2/9%20Food%20Nutrition%20and%20Preparation/Assistive_Devices_for_Mealtimes.pdf
https://hign.org/consultgeri/try-this-series/preventing-aspiration-older-adults-dysphagia
https://www.cedars-sinai.org/health-library/diseases-and-conditions/a/aspiration-from-dysphagia.html
https://www.mayoclinic.org/first-aid/first-aid-choking/basics/art-20056637
https://www.dds.ca.gov/wp-content/uploads/2020/11/ChokingPrev_Vend_ChokingPrev_english.pdf



